
8=+ ma’ Charles Casha

(1943 - ) biex niddisku-

tu 1-50 sena ta’ kontribut li
tana bi stejjer ghal kull eta.
F'dawn il-50 sena holoq di-
versi karattri maghrufa fost-
hom Fra Mudest. Charles
Casha hadem fil-qasam tal-
edukazzjoni. F1-2012 Casha
gie onorat bil-Midalja Ghall-
Qadi tar-Reppubblika. Fl-
2013 huwa nghata wkoll
Gieh Haz-Zabbar mill-Kun-
sill Lokali ta’ Haz-Zabbar.
F1-2014 huwa nghata ap-

“§:"‘€’isem IT-TORCA ltqajt

prezzament  mill-Ghaqda
Storika  Kulturali = Marsa
ghall-hidma fil-qasam

tal-letteratura Maltija.

1. F'dawn il-50 sena inti
tajtna bosta kotba: nibdew
minn Fra Mudest li mess
qalb kull tifel u adult, kotba
ghall-adolexxenti, ghax irrid
nghid li inti kont wiehed
minn tal-ewwel li tajtna kot-
ba ghal din l-eta wkoll, u
anke ghall-adulti. Nixtieq i
l-qarrejja jifhmu li difficli nit-
kellmu dwar il-kotba kollha
tieghek u f’isem il-Pagna
Letterarja ta’ IT-TORCA rrid
nibda billi nghidlek qabel
xejn grazzi kbira.

Xtaqt nistaqsik  fil-fatt

kemm ippubblikajt kotba u

xtaqt ukoll nibda bil-ktieb

“Jien ukoll ghandi storja xi.

nghid”,  l-awtobijografija
tieghek. X'wasslek ghal dan
il-ktieb 1i wara kollox jirrak-

konta dak li sawwar lilek il-
lum?

T. Qabel xejn nixtieq nir-
ringrazzjak ta” din l-oppor-
tunita u nsellem lill-qarrejja
ta’ IT-TORCA. Tajjeb li nghid
li l-ewwel pubblikazzjoni
tieghi fl-1968 L-Ghalqa fuq
il-Gholja kienet taghmel par-
ti mis-sensiela Librerija Pop-
olari — IT-TORCA (nru 16).

Dwar in-numru ta’ pubb-
likazzjonijiet, jekk tghodd
edizzjonijiet godda, addatta-
menti u traduzzjonijiet tal-
kotba tieghi,
jlahhagq 83. A

Domt hafna ntella’ u
nnizzel jekk kellix nikteb
l-awtobijografija tieghi,
imma wara hafna inkoraggi-
ment mill-habib tieghi Ser-
gio Grech (li wara ghamilli
dahla ghaliha) bdejt nik-
tibha. Ktibtha biex inhalli ri-
gal-tifkira lil dawk li jigu
warajja u nerga’ nghix
il-passat fi vjagg li qangal
hafna tifkiriet sbieh u koroh.

In-numru

-Wara kollox il-kotba tieghi

(rumanzi, stejjer qosra u
poeziji) huma vjagg kontin-
wu li jibda minn nixxiegha
f’qasma fil-blat sa ma jin-
temm f’bahar fond.

2. “Papers in a tin box”,
wiehed mill-ahhar kotba li
inti hrigt. Trrid nghid ukoll li

lagtitni hafna l-qoxra bil- -

kaxxa tal-landa fugha. Dan
huwa verzjoni bl-Ingliz ta’

“L-Appartament  fir-Raba’
Sular” li hareg f1-2004.

Dwar dan il-ktieb ovvja-
ment ser nistagsik, imma xi
jfisser ghalik li dan il-ktieb
tieghek sar bl-Ingliz? Tagbel
mieghi 1i ta’ min ifahhar
ukoll hawn il-bi¢¢a xoghol
kbira li ghamlet Joan Mallia
li ttraduciet il-ktieb.

T. Din kienet holma li fl-°

ahhar saret realta. Iva, Joan
Mallia u l-editur tal-ktieb,
Martin Bugelli ghamluli
bicca xoghol eccellenti. Ta’
min jghid li verzjoni tal-ist-
ess ktieb dalwaqt tkun ip-
pubblikata fl-Albanija, bl-
Albaniz, bl-isem “Aparta-
menti né katin e katért.” Dik
il-kaxxa tal-landa li hemm
fuq il-qoxra tal-ktieb darba
kienet t'ommi u fiha kienet
izzomm il-ftit ritratti 1i kell-
na d-dar. Il-kaxxa ghadha
ghandi u memorja taghha.
Huwa importanti li I-lettera-
tura taghna tinqaleb f’lingwi

~ohrajn u tkun esportata bar-

ra minn Malta. II-fatt i dan
ir-rumanzjista’ jinqara bl-In-
gliz u bl-Albaniz, huwa ta’
sodisfazzjon kbir ghalija
ghax il-kitba tieghi m’ghad-
hiex maghluqa f’din il-gzira
ckejkna taghna.

3. “L-Appartament fir-Ra-
ba’ Sular”, ktieb li nizel taj-
jeb hafna bhala ktieb ghall-
adulti u anke rebah il-Prem-
ju Nazzjonali tal-ktieb.
Wiehed mill-istili tieghek Li

ninnota f’dan il-ktieb huwa
li tibni certa climax, ezempju
li wiehed jista’ jahseb, li
Samwel huwa l-protagonis-
ta principali tal-ktieb perd
mbaghad jizvolgu karattri
ohrajn. Forsi nzid ukoll I-ele-
ment tas-suspans. Ghandna
l-kaxxa tal-landa, it-tifel 1i
jghix wahdu, mara mister-
juza li e¢-cirkostanzi jlaqq-
ghuhom  flimkien  ecc.
X'tghidilna dwar dan l-istil?
U ma nafx tagbilx mieghi
kieku kelli ninterpretah bha-
la rumanz psikologiku fejn
naraw kif in-nies igibu
ruhhom ma’ xulxin.

T. Jiena naghti importanza
kbira lill-karattri u hafna
drabi kollox jibda minn
karattru wiehed u minnu
tibda tizvolgi I-plott u aktar
tard jidhlu karattri ohrajn.
Is-suspans inhobb nuzah
ghalkemm mhux dejjem issi-
bu fil-kotba tieghi. Inhobb li
fl-ahhar tal-istorja nghaqqad
kollox flimkien. Fil-kitba
tieghi nhobb immur mill-
prezent ghall-passat u lura.
Dan huwa rumanz psi-
kologiku li jittratta zewg
temi importanti: id-dec¢iz-
jonijiet 1i niehdu fil-hajja, 1i
hafna drabi jhallu konseg-
wenzi negattivi jew pozittivi
fuq ta’” madwarna. Tema
ohra hija l-ghatx ghall-
imhabba taht diversi forom.

4. Karatteristika ohra li

ninnota f'dan ir-rumanz
huwa li tohloq paralellizmu
bejn zewg stejjer u fl-ahhar
mill-ahhar se jwasslu ghall-
istess haga li nista’” nohrog
ir-riflessjonijiet tieghi wkoll
i inti bhala awtur tixtieq
tara dinja ahjar. Jien jolqotni
hafna kif ghandna lil Sam-
wel fis-solitudini tieghu u
ghandna mill-banda l-ohra
wkoll lill-Kristina fid-dar
taghha. Forsi nakkuntentaw
aktar Dbl-affarijiet semplici
tal-hajja?

T. Is-solitudni hija kerha
imma xi kultant isservina ta’
fosdqa biex inhossuna aktar
fi zgur u ‘1 boghod minn
kull periklu. Nibnu hajt
gholi madwarna biex hadd
ma jippenetra I-privatezza
taghna. Perd jibqa” I-fatt li
kultant is-semplicita fil-hajja
tista” taghtina l-paci u s-se-
renita. Jiddependi xi jkunu
l-aspirazzjonijiet taghna fil-
hajja.

5. Tahseb irridu nahdmu
attivament, Charles biex in-
zommu hajja l-imhabba? Fil-
ktieb naraw dik ta’ Gwido li

- ma kienx ihobb lil martu.

Perd anke mhux f'relazz-
jonijiet, forsi mhux dejjem
napprezzaw lil xulxin bhala
bnedmin.

T. L-imhabba tiehu diver-
si forom. Sfortunatament
hawn min ihallat I-imhabba
mas-sess. Is-sess hu parti
mill-imhabba imma mhux
l-imhabba nnifisha. Kull in-
dividwu, kemm jekk ikun
f'relazzjoni jew le, irid
jahdem kontinwament biex
jibni l-imhabba u jkompli
jsahhaha, kultantb’sagrifice-
ji kbar. Gwido kien ihobb
lilu nnifsu aktar minn kol-
lox.

6. Ghandna lil Samwel jif-
takar f'ommu. It-tifkira
x'relevanza ghandha?

T. Samwel gatt ma seta’
jifhem ghala ommu kienet
tittrattah b’dak il-mod. Gha-
lih, ommu kienet gieghda
ftit ftit tkissirlu hajtu, ¢ahdi-
tu mil-liberta 1i kellu kull
dritt ghaliha u tellfitu li jibni
relazzjoni ma’ mara li kien
habb fi tfulitu. Mistogsija
iebsa u tidher bla twegiba.
Imma, il-karti fil-kaxxa
tal-landa tawh it-twegiba?
Fl-ahhar tar-rumanz ix-xe-
wqat tieghu donnhom se jsi-
ru realta. Imma nistaqgsi
lill-qarrej: Tahseb li dak li
gara fl-appartament fir-ra-
ba’ sular kien realta jew
kienet biss fantasija?

7. Fil-kitba tieghek insibu
temi lil-qarrejjiskomodawh.
Temi li huma riflessjoni tal-
hajja ta’ kuljum: I-ghira, ir-
reghba, is-solitudni, ir-rabja.
Qed jigini f'mohhi I-ktieb ta
novelli “Rakkonti Grizi”.
Naturalment ma jongsux
temi ohrajn bhall-imhabba li
anke jistghu jkunu marbuta

wkoll maghhom. X'tikkum-
menta dwar dawn it-temi li
johorgu partikolarment min-
novelli tieghek li nsibu f"dan
il-ktieb?

T. Dawn huma temi li nil-
tagghu maghhom fil-hajja ta’
kuljum. Jekk ma niktbux
dwarhom ma nkunux realis-
ti¢ci. Dawn it-temi u ohrajn
dahhalthom mhux biss
f"“rakkontigrizi”, imma
wkoll £"“Burraxki” u “Stejjer
Veri li Qatt ma Graw.” Jien
inhobb nikteb fuq l-esperjen-
zi kemm tieghi u kemm ta’
haddiehor.  Il-karattri i
nohloq irridhom ikunu fatt-
wali u mhux immaginattivi.

8. L-ghajdut tan-nies ide-
jgek? Qed nghid dan anke
b’referenza ghal ktieb tiegh-
ek ta’ novelli li kien igib 1-is-
em “Mit-Toroq tar-Rahal”.
Dawn in-novelli ghalkemm
huma fittizji huma xprunati
minn grajjiet li wiehed jisma’
fliirhula taghna. Forsi rrid
nghid ukoll li f’dan il-ktieb
“Mit-Toroq tar-Rahal” don-
nok ridt ti¢ccelebra wkoll il-
hajja ta” kuljum, ta” Malti, il-
hajja ta’ nies komuni li qajla
nisimghu dwarhom fuq
l-ahbarijiet jew 1i se jimmar-
kaw l-istorja taghna. Imma
hawn ghandna wkoll l-istor-
ja so¢jo-kulturali taghna wa-
ra kollox.

T. “Mit-Toroq tar-Rahal”
huwa edizzjoni gdida u
riveduta, tal-ktieb “Minn
Tarf sa Tarf tat-Triq” li kien
l-ewwel ‘wiehed minn tliet
kotba bi stejjer ibbazati
fl-ambjent ta” zmien tfuliti u
xi karattri 1i bqajt niftakar.
Naturalment hemm doza
gawwija ta’ immaginazzjoni
imma fil-giegh kien hemm
ix-xewqa li nerga’ naghti 1-
hajja 1il dawk il-karattri 1i fi
tfuliti u zghoziti kienu jtaffu
xi ftit mill-monotonija tal-
hajja  sterjotipizzata tar-
rahal. Iz-zewg kotba I-ohra,
“Minn fuq I-ghatba” u “Mill-
Gallarija” flimkien ma’ dan
i semmejt, jigbru sebghin
novella li jitfghu dawl fuq il-
hajja so¢jo-kulturali tas-snin
ta’ wara l-gwerra.

9. Meta naqra Il-kitba
tieghek nisthajlek artist fuq
tila u tpitter dak li tosserva.
Bizzejjed naraw it-titli ta’
hafna kotba tieghek. “Fid-
dar tal-kantuniera”, nghidu
ahna flimkien ma’ dawn li
diga semmejna. Bhala awtur
m’hemmx dubju li inti osser-
vatur. U d-dettall tinnutah
hafna wkoll. Kemm dawn
il-grajjiet u esperjenzi ta’
kuljum isawru dawn in-no-
velli u kitbiet fittizji?

T. Kull artist juza mezzi
differenti biex jesprimi I-
hsus li hemm fih. Ghalhekk
irid josserva xi jkun ghaddej
madwaru u mbaghad jinter-
pretah skont il-kreattivita

tieghu. Fil-fatt hafna drabi,
in-novelli, ir-rumanzi (u
l-poeziji wkoll) tieghi mhu-
miex daqgshekk fittizji imma
aktar interpretazzjoni tar-re-
altajiet 1li kontinwament
nosserva madwari b’attenz-
joni ghad-dettalji 1i ghalija
ghandhom importanza kbi-
ra.

10. Inbidlu ftit is-suggett.
Fost il-hafna karattri 1i ser
jibgghu sinonimi tieghek
hemm Fra Mudest. Fil-fatt
inti ktibt mal-110 rakkont ta’
Fra Mudest. Inkredbbli.
F’idejja ghandi 1-50 sena ta’
Fra Mudest, li huma kollha
stejjer godda. Fra Mudest
bniedem semplic¢i, simpati-
ku, u f’dawn il-kotba nsibu
bosta praspar ukoll. Xtaqt
ftit il-kumment tieghek
dwar dan il-karattru helu u
anke s-success ta’ dawn
l-istejjer ukoll.

T. Fra Mudest kien l-ew-
wel pubblikazzjoni tieghi
ghat-tfal. Fil-fatt hlogtu fl-
1967 u sal-lum ghadu mah-
bub u popolari. Huwa meg-
jus bhala ikona fil-letteratura
ghat-tfal. Ha nikkwota silta
minn ittra 1i ftit ilu kitibli il-
Prof. Oliver Friggieri li tghid
kollox dwaru:

“inti wellidt -karattru li
llum sar famuz u emblemati-
ku, u li nisthajlu, bhal Pinoc-
chio, jimpika mieghek.
Ghandek tassew ghalfejn
tkun hieni u kburi li rnexxie-
lek tul dawn is-snin kollha
twelled u taghti lill-poplu
Malti karattru li  hu,
dagskemm ma huwiex, tat-
tfal. Persuna intergenerazz-
jonali li kiber/inti kabbartu
ma’ generazzjonijiet ‘1 hawn
mic¢-Children’s Own. Fil-pe-
rsunagg tieghek nara Malti
medju originali, li jdahhak u
ma jifrahx dejjem, u li taht
l-ingenwita tieghu rnexxie-
lek tinserixxi mohh matur u
qalb intensa. F'dan id-dawl
fil-persunagg tieghek hemm
xi hadd li hu u mhux “mod-
est”. Irnexxielek tohloq suc¢-
essur modern ta’ karattru
klassiku, bhal Gahan, imma
li hu wisq aktar kumpless u
paraddossali minn Gahan.”

Imma ghandi ktieb iehor li
bhal Fra Mudest gheleb
il-prova taz-zmien. Qed nir-
referi ghal “Darbtejn insiru
tfal” li hareg f1-1975 u ghadu
popolari kemm fl-iskejjel kif
ukoll fuq I-ixkafef. Dawn
l-istejjer fassalthom fuq ze-
wg karattri 1i kont naf sew —
in-nanniet tal-mara tieghi.
Hargu erba’ edizzjonijiet tal-
ktieb, kull darba nzidu
l-istejjer li sal-lum huma dsa-
tax-il wahda.

11. Xtaqt nistagsik fuq
zewg kotba li min jaf kemm
studjajt minn fughom u anke
bhala ghalliem bqajt inheg-
geg lill-istudenti 1i jaghmlu
uzu minnhom: “Kun af” u

“Kemm taf.” Bhala ghalliem,
ghaliex hassejt 1li kellek
tidhol f’dan il-qasam ukoll?

T. Bhala ghalliem, dejjem
hassejt il-bzonn li jkollna ak-
tar ghodda biex nghallmu
l-ilsien Malti. U kien dan il-
hsieb li wassalni biex ktibt
diversi kotba ghat-tfal ghal
dan il-ghan.

F1-2016, il-“Kun Af” rega’
hareg taht format ghalkollox
¢did u edittjat. Ma’ dawn
nixtieq insemmi l-ktieb “Il-
kliem bha¢-Cirasa” (compre-
hensions) ul-kotba “Naqraw
ma’ (“Reno u Sara,” “Marjo
u Liza” u “Mark u Tanja”” -
ippubblikati taht format
gdid, disinji godda u tibdil
fil-kontenut. Is-sena l-ohra
bil-kollaborazzjoni tal-Agen-
zija Nazzjonali tal-Litteriz-
mu, hareg il-ktieb tal-poeziji
ghat-tfal “Kemm nixtieq li
kelli I-gwienah”. Ghaxra
mill-poeziji gew immuzikati
minn Sammy Galea u jinsa-
bu fuq Youtube.

12. Imma ma nistax ma
nsemmix dawk il-kotba ta’
tfulitna u kemm memorji
jgibulna. Qed nirreferi ghal
“Avventura f'Ghar il-kbir”,
“II-Misteru ta” San Lu¢jan”,
“II-Misteru  tal-Magqluba”.
Dawn il-kotba l-istorja fittiz-
ja hija ambjentata f'xi post
f'Malta 1li jezisti tabilhaqq.
Dan huwa wiehed mill-mo-
di kif teduka anke lit-tfal?

T. L-avventura hija tema li
dejjem kienet u tibga’ favori-
ta mat-tfal. U nahseb il-kbar
ukoll. Ghax wara kollox
meta nsemmu t-thrillers ma
jkollniex f'mohhna wkoll is-
sens ta’ avventura? Hajjitna
wara kollox hija mimlija av-
venturi! It-tliet kotba 1i sem-
mejt kienu popolari hafna u
ghadhom ghaddejjin fis-suq
tal-kotba.

Imma ppermettili nsemmi
kotba ohra tal-fantasija fost-
hom “Ali Kali/Mammaro-
ka” u “Pandolino/Galatea”
li huma zewg kotba
f'wiehed.  Originarjament

fi-Ktich ta” Barah {8

dawn kienu erba’ drammi

(bil-kant) li-jien ktibt ghat-..

tfal tal-iskejjel u wara
ddecidejt li niktibhom f'nar-
rattiva. Inma maghhom ma
nistax nhalli barra I-ktieb “Il-
Princep u t-Trogloditi.” II-
grajja ta’ fantasija mifruxa
fuq 300 pagna, issehh f’dinja
li jien stess hloqt, b’pajjizi,
xmara, foresta u gholjiet.
Takkompanja lill-qarrej, fil-
ktieb hemm mappa li turi
din id-dinja, xoghol ta” ibni,
Mark. Il-fantasija hija mhall-
ta mar-realta, b’karattri um-
ani ghall-ahhar.

13. Charles inti wkoll poe-
ta. Forsi ninsew ftit minhab-
ba l-ammont kbir ta” ruman-
zi u novelli 1i tajtna kemm
ghat-tfal u kemm ghall-ad-
ulti. Imma naf ukoll Ii tikteb
poezija tajba. Issib il-poezija
bhala mod iehor kif inti tfiss-
er hsusek?

T. Iva. Il-poezija hija xi
haga differenti. Il-poezija
tieghi hija konciza, lirikka u
fuq kollox accessibli. Fiha
wkoll il-muzikalita ghax jien
inhoss li din issebbah il-ver-
si, li nistqarr mieghek hafna
drabi jigu wahedhom, wara
li nkun ghaddejt minn xi es-
perjenza, sabiha jew kerha,
imma li thalli impatt qawwi

fuqi.

g

14. Sfortunatament l-is-
pazju f’gurnal huwa limitat
Xtaqt insemmi fost ohrajn
il-kotba taz-zghazagh bhal
“L-ewwel darba li hassejtek”
li kien ukoll rebbieh. Imma
nitkellem mieghek lanqas il-
gazzetta shiha ma sservina.
Ma nistax ma nistaqgsikx.
imma tal-ahhar: Xi pjanijiet
ghandek ghall-futur?

T. Bhalissa gieghed nah-
dem fuq ktieb ta’ novelli
godda u progett iehor ta’ tra-
duzzjonijiet ta’” xi novelli
tieghi. Din is-sena nittama li
nara ktieb iehor gdid ghall-
adolexxenti jiehu l-hajja u
bhal tarbija gdida jkabbar
il-familja ta’ kotba 1i bnejt
f’dawn il-50 sena li ghad-
dew.

Charles f’isem il-Pagna
Letterarja ta’ IT-TORCA nir-
ringrazzjak ta’ dan il-hin
perd rrid nghidlek ukoll
Grazzi ta’ dawn il-kotba
kollha 1i tajtna, li fic-cokon
trawwimna bihom, ghexna
maghhom, dhakna u bhala
adulti nkomplu nsibu aktar
kotba forsi nghid jien rifles-
sivi imma qari mexxej li
jaghtik gost. Grazzi mill-qa-
Ib.



